
NG OVERKRUIN KERSSANGDIENSTE 

V.l.n.r: Neels Claassen op trompet en Marli Benadé op fluit. Overkruin se kantory.  Die estika wat uit 

pragtigte blomme gestaan het asook die tenoor Thabiso Masimene op 26 November saam die Kantory. 

‘n Spoggeleentheid, hartroerend, passievol, geesvervullend, net maar ‘n paar woorde om die Kerssang-
dienste te probeer beskryf. 
 

Om jaarliks Kerssangdienste van hierdie kwaliteit aan te bied, vereis professionaliteit, ‘n passie vir musiek 
en sang, en kortweg, harde werk en toewyding. Onder leiding van Gideon Brits kan dit nie anders as ‘n 
geleentheid wees wat NG Overkruin met trots vervul nie. Die programkeuses was puik en die aanbiedings 
van die hoogste gehalte, wat lof van besoekers en gemeentelede uitgelok het. Tot sover as Levubu het die 
lof ingestroom. Groot dank is aan die kunstenaars, ondersteuningspan en ander rolspelers verskuldig, 
elkeen het hul uitstekend van hul taak gekwyt. 
 

Die tema van die Kerssangdienste, Ek is die lig vir die wêreld, is deur di. Stapelberg en Rothmann uit 
onderskeidelik Joh. 8:12 en Joh. 1:4-5 toegelig. Ds. Stapelberg het gesê Jesus Chistus het tydens die 
huttefees aangekondig dat Hy die lig vir die wêreld is waarvoor die volk gewag het. Hy vervang hierdeur die 
lig wat die vuurkolom met die uittog uit Egipte vervul en in die donker lig verskaf het. As dinge begin donker 
voel, moet ons weet daar is altyd ‘n lig wat deur Jesus brand en ook in ons en deur ons lig aan die wêreld 
moet verskaf. Ds. Rothmann beklemtoon dat sonder lig is lewe nie moontlik nie. Dié kragtigste uitspraak van 
Jesus verseker in ‘n gebroke wêreld, ewige lig, seën, hoop, troos, liefde en deernis wat in en deur ons 
sigbaar en hoorbaar uitgeleef moet word. 
 

Skakel na die diens vir diegene wat graag daarna wil gaan kyk: https://youtube.com/live/5yxfa4aBI6Y  

litskruiner 

https://youtube.com/live/5yxfa4aBI6Y

Bo: Mariëtte Meintjies 
lê belydenis af saam 
met die groep uit die 
verre Pakistan.  

Elf jong lidmate het op Sondagaand 12 November 
2023, belydenis van geloof afgelê. Bywoning deur 
ouers, grootouers, familie en vriende het dit 'n 
groot onthou-aand vir hierdie lidmate gemaak. 
 

Die jongmense het onder die direkte mentorskap 
van ds. Willie Rothmann en Gerda Viviers hul af-
rondingsjaar deurloop en Orna van der Merwe het 
ook tydens die afrondingskamp ondersteuning ver-
leen. 
 

Die volgende jong lidmate het individueel en ten 
aanhore van die gehoor, hul belydenis-verklarings 
gemaak: Shani Rademeyer; Divan Venter; Kiara 
Vermeulen; Keanu Vermeulen; Suné Jordaan; 
Carlia Spies; Annike Barnard, Annika Espag; 
Michaela Jacobs; Moses Sithole en Mariette Mein-
tjies. Veral vir twee van hulle was dit 'n grootse 
geleentheid. Moses Sithole is deur ds. Willie Roth-
mann gedoop. Mariette Meintjies kon uit Pakistan 
deur middel van elekroniese media die diens volg 
en haar belydenis van geloof deur video-
kommunikasie aflê. As geloofsgemeenskap wens 
ons hulle en hul ouers hartlik geluk. 
 

Ds. Willie Rothmann het sy boodskap bedien uit 
Matt. 16:15-20, met die tema: “Wie sê julle is Ek?” 
Hy het daarop gewys dat dit 'n persoonlike opregte 
antwoord en belofte verg wat nie van ons daar-
opvolgende gedagtes, woorde, optrede en deur-
lopende lewenswyse durf verskil nie. 
 

Ds. Willie Rothmann het groot dank aan hul ouers 
en grootouers opgedra vir die belangrike opvoe-
dingsrol wat in die kinders se geloofsontwikkeling 
vervul is. Diegene wat die aand se verrigtinge 
moontlik gemaak het, is ook by name bedank. 

Bo: Die Gemeente-ete was baie gesellig. 

Bo: Gerda Viviers, mentor, heel links en ds Willie Rothmann 
verantwoordelike leraar in die middel saam met die belydenisklas-
groep. 

    emeente- 

ete 

    eloofsbelydenis 
2023 

Die 45-jarige herdenking van die Gemeente se 
stigting op 22 September 2023, was 'n 
suksesvolle en heuglike geleentheid. 
 

Die versiering van die saal met eertydse lang-
speelplate, en 'n hele paar etegangers wat 
geklee was in uitrustings uit die sewentigerjare, 
het ons goed teruggevoer na daardie jare. Die 
kinders was daarvoor verantwoordelik om die 45 
kerse op die verjaarsdagkoek dood te blaas. 
 

Die Gasvryheidspan met Louise van den Heever 
aan die stuur, verdien 'n besondere pluimpie 
met die voorbereiding van die saal en die 
smaaklike ete. As dit nie was vir beurtkrag wat 
later die aand moes intree nie, sou daar nog 
baie langer gesellig gekuier geword het. 

Die Kuierhoekie se program op 17 November 
2023 was 'n reuse sukses. Vir Fienie van 
Heerden en haar span helpers wat alles so net-
jies beplan het, was die belangstelling en die vol 
saal 'n riem onder die hart. 
 

Wie het ooit kon dink dat daar soveel verhoog-
talent onder gemeentelede bestaan! Een van die 
baie verrassings was 'n klaviersolo deur Hannie 
Brits op 92-jarige leeftyd en Jaco Vermaak wat 
op 14- jarige leeftyd sy talent op 'n klavier bewys 
het. Groot dank is verskuldig aan ieder en elke 
deelnemer wat die oggend te gou laat verbyvlieg 
het. Die ander deelnemers was Francois Pre-
torius (sang en gedig); dr. Petrus Moolman op 
tjello en begeleiding deur Jan van Zyl; Lynn du 
Toit, sang en klavier; Marieta Kemp en Erna 
Rheerder, onderskeidelik klavier en dwarsfluit; 
Tonie Viljoen met staaltjies uit sy vroeë politieke 
loopbaan; San-Mari Booyse en Sarah Nel met 
sangitems en begeleiding deur Gideon Brits. 
 

Na die aanbiedings op die verhoog het Fienie 
van Heerden elke deelnemer op die verhoog en 
agter die skerms wat die geleentheid moontlik 
gemaak het, by name bedank. Die Kuierhoekie 
se jaarprogram is met heerlike verversings af-
gesluit. 

NG Overkruin se jaarlikse Lenteverkoping vereis 
dwarsdeur die jaar toegewyde, harde werk. 
 

Soos daar huis opgeruim of na 'n kleiner woonhuis 
verhuis word, kry NG Overkruin welkome skenkings 
wat opgelaai en gestoor moet word. Die finale 
voorbereiding deur Rudi van Heerden en sy 
pligsgetroue span helpers, is eweneens arbeidsinten-
sief. Die skenkings word dan uitgepak, gesorteer en 
pryse word aangebring. Hierna volg die lang ure en 
baie dae van vermoeiende bemanning in die saal en 
op die kerkterrein. 
 

Die opbrengs van hierdie jaar se poging was net 
meer as R100 000.00. Die leraars en gemeentelede 
van NG Overkruin wil weer eens hul dank en waar-
dering oordra aan die Lenteverkopingspan en die ge-
meentelede en vriende wat skenkings gemaak en die 
verkoping ondersteun het. 

GARAGE-

VERKOPING 
(Lenteverkoping) 

Bo: Die volle groep talentvolle kunstenaars wat 
soveel luistergenot verskaf het tydens Kuier-
hoekie se verskeidenheidskonsert. 

Bo: Marie Snyman en Marietjie van der Merwe 
hard aan die werk met die uitpak en sortering. 

KUIERHOEKIE 
HOU VERSKEI-

DENHEIDS-
KONSERT 

Bo: Een van die 
pakkamers voor 
die groot uitpak vir 
die Garage-
verkoping. 



Bo:  Die hek is herstel. 

Links: Hein 
Schuld lewer 
‘n bemoedi-
gende geeste- 
like boodskap 
aan die 
kinders. 

Rudi van Heerden 
Dis Sondag 6 Augustus 2023, ek stap 

uit die kerk na die erediens. Verskeie mense 
storm op my af. “Iemand het nou net die mo-
torhek stukkend gery.” 
 

Jan Swart kom vinnig aangestap. “Ek is ver-
skriklik jammer vir die moeite wat ek julle en in 
die besonder vir jou, aangedoen het”, sê hy. 
 

Ek sê: “Bly kalm, ongelukke gebeur.” 
 

Die hek is onherstelbaar beskadig. Die kwotasie 
vir die vervaardiging en installasie van 'n nuwe 
hek en die herstel van die palissadeheining is 
R17 810,00. 
 

Op 9 Augustus stel ek 'n eis by Santam, ons 
versekeraar, in. 
 

Op Maandag 14 Augustus het Santam reeds die 
geld in die Gemeente se rekening inbetaal. 
 

Ek skakel Jan en vra of hy dit wil oorweeg om 
die bybetaling (R500) aan die Gemeente terug te 
betaal. 
 

“Sonder twyfel”, sê hy. “Ek doen dit dadelik.” 
 

Hy voeg by: “Ek het myself skuldig gemaak aan 
dit waaroor ek elke dag vir my vrou en kinders 
preek. Moenie met jou selfoon peuter terwyl jy 
jou motor bestuur nie.” 

Padkafee 
Dit is nou al 'n welkome instelling dat die Padka-
fee op die laaste Vrydagaand van 'n maand is. 
 

Dit is kosmaak-oorslaan-aand, en wat te koop 
aangebied word, is van so 'n verskeidenheid en 
porsiegrootte dat geen gesinslid kan kla van 
honger na so 'n ete nie. 
 

Die getroue en knap werkspan wat vir hierdie 
Padkafee-aande regstaan, verdien groot dank en 
waardering vir die voorbereiding voor die tyd en 
die bediening tydens die geleentheid. 
 

Terwyl baie vir wegneem kom aankoop, bied dit 
terselfdertyd 'n lekker geleentheid vir saam eet en 
ontspanne samesyn na 'n besige week. 

Die kinders van Huise 16 en 20 van die 
Jakaranda Kinderhuis was op 2 November 2023 die 
gaste vir 'n Kersparty en geskenke by NG Overkruin. 
Die Aksiegroep Uitreik maak deurentyd 'n onskatbare 
geestelike en maatskaplike belegging in die lewe van 
hierdie kinders. 
 

Hein Schuld het ter inleiding 'n sterk, bemoedigende 
boodskap aan die kinders oorgedra. Hy wys hulle  
daarop dat die Here se skepping in die fynste be-
sonderhede uitgewerk is. Met Jesaja 43:1 as agter-
grond, gee die Here self die versekering dat Hy jou op 
die naam roep en sê dat jy kosbaar is vir Hom, aan 
Hom behoort en nie bang moet wees nie. In die Bybel 
kom die woorde: "Jy moet nie bang wees nie”, 365 
keer voor en bevestig oor en oor hierdie bemoedi-
gende liefde van God. Nita Wagenaar het met 'n kleur-
kaart-aanbieding, die boodskap versterk van hoe 
sondebelydenis lei tot God se reiniging en ons plig om 

in ons geloof te 
volhard. 
 

Geskenke is aan 
elke kind by 
name oorhandig, 
waarna heerlik 
fees gevier is 
met pizzas en 
ander lekker-
nye. 


